
ਲਹਿੰਦੀ ਪੰਜਾਬੀ 'ਸ਼ਬਦ-ਕੋਸ਼'






ਘੱਤ/ਘੱਤਣਾ: ਪਾ/ਪਾਉਣਾ

ਛੋਪ ਘੱਤ ਜੇ ਘਣਾ ਹੋਈ, ਮੈਂ ਕਤਣ ਬਾਂਹਦੀ ਹਾਂ।

(ਮੁਕਾਬਲੇ ਦੀ ਕਤਾਈ ਪਾ ਜੇ ਪਾਉਣੀ ਹੈ, ਮੈਂ ਕਤਣ ਬੈਠ ਰਹੀ ਹਾਂ) 
ਘਰਕਣਾ: ਹਫ਼ਣਾ

ਬਸ ਈਹੋ ਮਾਜਰਾ ਹਿਵੀ, ਹੁਣੇ ਘਰਕਣ ਲਗੈਂ।

(ਬਸ ਏਹੀ ਬਲ ਹਈ, ਹੁਣੇ ਹਫ਼ਣ ਲਗ ਪਿਆ ਹੈਂ) 
ਘਰੋੜੀ: ਆਖਰੀ ਬਾਲ

ਘਰੋੜੀ ਦੀ ਅੰਸ ਨਾਲ ਭਾਈ ਮੋਹ ਘੱਟ ਹੂੰਦੈ ਕੇ।

(ਆਖਰੀ ਬਾਲ ਨਾਲ ਕਿਤੇ ਕੋਈ ਪਿਆਰ ਘੱਟ ਹੁੰਦਾ ਹੈ) 
ਘੜਾ-ਘੜੋਲੀ: ਵਿਆਹ ਤੇ ਪਾਣੀ ਭਰਨ ਦੀ ਰੀਤ

ਗਾਵਣਾਂ ਕੀ ਛਹਿਬਰ ਲਾਂਦੀਆਂ ਛੇਹਰੀਂ ਘੜਾ ਘੜੋਲੀ ਕੂੰ ਵੈਸਿਨ।

(ਗੀਤਾਂ ਦੀ ਛਹਿਬਰ ਲਾਉਂਦੀਆਂ ਕੁੜੀਆਂ ਪਾਣੀ ਭਰਨ ਦੀ ਰੀਤ 

ਨੂੰ ਜਾਣਗੀਆਂ)
ਘਾਸਾ: ਆਦਤ

ਕੰਮ ਕਰੀ ਜਾਵੇ ਤਾਂ ਅੜਬੰਗ ਹਾਰੂ ਕੂੰ ਵੀ ਘਾਸਾ ਪਾਏ ਵੈਂਦੇ।

(ਕੰਮ ਕਰਦਾ ਰਹੇ ਤਾਂ ਅੜੀਅਲ ਪਸ਼ੂ ਨੂੰ ਵੀ ਆਦਤ ਪੈ ਜਾਵੇ) 
ਘਾਣ: ਵੱਡਾ ਢੇਰ

ਅਕੀਦਤ ਪੱਕੀ ਰੱਖ ਕੇ ਮਨੋ ਰੋਗਾਂ ਦੇ ਘਾਣ ਮਿੰਟ ਞੰਞਿਣ।

(ਭਰੋਸਾ ਪੱਕਾ ਰੱਖ ਕੇ ਮਨ ਦੇ ਰੋਗਾਂ ਦੇ ਵੱਡੇ ਢੇਰ ਮਿੱਟ ਜਾਂਦੇ ਹਨ) 
ਘਾਲ/ਘਾਲਣਾ: ਕਿਰਤ/ਮੁਸ਼ੱਕਤ

ਘਾਲ ਖਾਏ, ਲੋੜਵੰਦ ਤੂੰ ਖਵਾਏ ਤੇ ਘਾਲਣਾ ਨਾ ਛੋੜੇ।

(ਕਿਰਤ ਕਰਕੇ ਖਾਵੇ, ਲੋੜਵੰਦ ਨੂੰ ਖੁਆਏ ਤੇ ਮੁਸ਼ੱਕਤ ਨਾ ਛੱਡੇ) 
ਘਾੜਤ ਬਣਾਈ ਹੋਈ ਕਹਾਣੀ

ਮੁਨਸਫ਼ ਜੀ, ਗੁਨਾਹ ਦੀ ਬਾਤ, ਕੋਰੀ ਘਾੜਤ ਹੈ।

(ਜੱਜ ਸਾਹਿਬ, ਅਪ੍ਰਾਧ ਦਾ ਮਾਮਲਾ, ਨਿਰੀ ਬਣਾਈ ਹੋਈ ਕਹਾਣੀ ਹੈ) 
ਘਿਊ: ਘਿਉ

ਜੋ ਕਰੇਸੀਆ ਘਿਊ, ਪੱਕ ਜਾਣ, ਨਾ ਮਾ ਕਰੇ ਨਾ ਪਿਉ।

(ਜੋ ਕਰੂਗਾ ਘਿਉ, ਪੱਕੀ ਗਲ ਹੈ, ਨਾਂ ਮਾਂ ਕਰੇ ਨਾਂ ਪਿਉ) 
ਘਿੱਚਮਿੱਚ: ਖੁਲਤ ਮਲਤ

ਲਿਖਾਈ ਕੂੰ ਇਨਾਮ ਹੈ ਜੇ ਘਿੱਚਮਿੱਚ ਨਾ ਕੀਤੀ ਹੋਵੇ।

(ਲਿਖਾਈ ਨੂੰ ਇਨਾਮ ਹੈ ਜੇ ਖ਼ਲਤ ਮਲਤ ਨਾ ਕੀਤੀ ਹੋਵੇ) 
ਘਿੱਧੀ ਵੰਞ ਲਈ ਜਾ

ਸਾਥੂੰ ਸੁਨੇਹਾ ਘਿੱਧੀ ਵੰਞ ਯਾ ਈਕੂੰ ਨਾਲ ਘਿਨ ਵੰਞ। 

(ਸਾਥੋਂ ਸੁਨੇਹਾ ਲਈ ਜਾ ਜਾਂ ਇਹਨੂੰ ਨਾਲ ਲੈ ਜਾ)

